Հիմնավորում
«Հայաստանի Հանրապետության կառավարության 2001 թվականի օգոստոսի 16-ի  N 765 որոշման մեջ փոփոխություններ և լրացումներ կատարելու մասին»
 ՀՀ կառավարության որոշման ընդունման

1. Իրավական ակտի անհրաժեշտությունը (նպատակը)
Վերոհիշյալ որոշման ընդունմամբ նախատեսվում է հստակեցնել պետական գրանցման ենթակա իոնացնող ճառագայթման աղբյուրները, որը թույլ կտա իոնացնող ճառագայթման աղբյուրների գրանցման գործընթացը համապատասխանեցնել 2001 թվականից հետո ընդունված ՀՀ իրավական ակտերի և Ատոմային էներգիայի միջազգային գործակալության (ԱԷՄԳ) անվտանգության ստանդարտների պահանջների հետ:

Իրավական ակտի ընդունումը նպատակ ունի նաև հնարավորինս պարզեցնել իոնացնող ճառագայթման աղբյուրների գրանցման հետ կապված իրավահարաբերությունները:

1.1 Կարգավորման հարաբերությունների  ներկա վիճակը և առկա խնդիրները

Վերոհիշյալ իրավական ակտն ուժի մեջ է մտել 2001 թվականի հուլիսից, պետական գրանցման պահանջ դնելով բոլոր այն իոնացնող ճառագայթման աղբյուրների համար, որոնց ճառագայթային բնութագրերը հավասար են կամ գերազանցում են կարգավորող հսկողությունից ազատման մակարդակները: Մինչդեռ կան իոնացնող ճառագայթման այնպիսի աղբյուրներ, որոնց ճառագայթային բնութագրերը թեեւ հավասար են կամ գերազանցում են կարգավորող հսկողությունից ազատման մակարդակները, սակայն դրանց ֆիզիկական ձևը (փոշիներ, հեղուկներ), կարճ կիսատրոհման պարբերություն (100 օրց քիչ) ունենալը և օգտագործման ժամանակ ֆիզիկապես ծախսվելը (սպառվելը) անհնար են դարձնում դրանց գրանցումը (համարակալումը):
Վերոհիշյալ իոնացնող ճառագայթման աղբյուրների գրանցման պահանջը նախագծից հանվել է:
Միաժամանակ, վերջին տարիներին շրջանառության մեջ են հայտնվել իոնացնող ճառագայթման այնպիսի աղբյուրներ, որոնց մոտ բացակայում են արտադրողի կողմից տրված անձնագիրը կամ այն փոխարինող տեղեկանքը, որը թույլ չի տալիս կարգավորող մարմնին միանշանակ իդենտիֆիկացնել (նույնականացնել) սարքը և համոզված լինել, որ այն համապատասխանում է ճառագայթային անվտանգության նորմերի ու կանոնների պահանջներին: Վերոհիշյալ հարաբերությունները կարգավորելու անհրաժեշտությամբ է պայմանավորվել աղբյուրն արտադրողի կողմից տրված անձնագրի կամ տեղեկանքի ներկայացման պահանջը:

2. Կարգավորման նպատակը և բնույթը

Վերոհիշյալ որոշմամբ առաջարկվում է հստակեցնել ու բերել համապատասխանության ՀՀ իրավական ակտերի և ԱԷՄԳ անվտանգության ստանդարտների պահանջների հետ իոնացնող ճառագայթման աղբյուրների գրանցման գործընթացը: 

3. Իրավական ակտի կիրառման դեպքում ակնկալվող արդյունքը 

Վերոհիշյալ որոշման ընդունմամբ կհստակեցվի իոնացնող ճառագայթման աղբյուրների գրանցման գործընթացը, այն կբերվի  համապատասխանության  ՀՀ իրավական ակտերի և ԱԷՄԳ անվտանգության ստանդարտների պահանջների հետ և կկրճատվի աղբյուրի գրանցման ժամանակ ներկայացվող փաստաթղթերի քանակը (գործող կարգում եղած գրանցման յոթ տեղեկանքների փոխարեն ներկայացվելու է մեկ տեղեկանք): 

ՀՀ ԿԱ միջուկային անվտանգության կարգավորման պետական կոմիտեի նախագահ Աշոտ Մարտիրոսյան
        Տեղեկանք
«Հայաստանի Հանրապետության կառավարության 2001 թվականի օգոստոսի 16-ի  N 765 որոշման մեջ փոփոխություններ և լրացումներ կատարելու մասին»  ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին

Վերոհիշյալ որոշման նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:



Տեղեկանք
«Հայաստանի Հանրապետության կառավարության 2001 թվականի օգոստոսի 16-ի  N 765 որոշման մեջ փոփոխություններ և լրացումներ կատարելու մասին» 
ՀՀ կառավարության որոշման նախագծի ընդունման առնչությամբ այլ իրավական ակտերի ընդունման վերաբերյալ

Վերոհիշյալ որոշման  ընդունմամբ  նախատեսվում է փոփոխություններ կատարել ՀՀ կառավարության 2009 թվականի հոկտեմբերի 29-ի N 1275-Ն եւ 2001 թվականի օգոստոսի 16-ի N765 որոշումներում (նախագծերը կցվում են)




Տեղեկանք
«Հայաստանի Հանրապետության կառավարության 2001 թվականի օգոստոսի 16-ի N 765 որոշման մեջ փոփոխություններ և լրացումներ կատարելու մասին» 
ՀՀ կառավարության որոշման նախագծմանը եւ քննարկմանը հասարակության մասնակցության մասին
	
Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով: 

ՀՀ ԿԱ միջուկային անվտանգության կարգավորման պետական կոմիտեի նախագահ Աշոտ Մարտիրոսյան

